
KANPAINA�Kanpaina bateratua
jarri dute martxan, merkatariekin

TOLOSA�

Denboraldiko lehen partidua erraz
irabazi dio Tolosak Aloña Mendiri;
«igotzea» du aurtengo helburua
Prados eta Ekaitz izan ziren goleatzaileak Luluaga eta
Mendizabal entrenatzaile berrien debutean�3 Berazubin jokatzen. MADDI SOROA

Tolargi, Tolosa Gasa, Tolosako Udala eta Arista enpresako ordezkariak atzoko aurkezpenean, udaletxeko batzar aretoan. LEIRE MONTES

TToollaarrggii  eettaa  TToolloossaa  GGaassaa,,  
««hheerrrriittaarrrreenn  aallddee»»  llaanneeaann

UDALA�

Irudi korporatibo berriak aurkeztu dituzte, eta kanpaina bateratua dute martxan

Ezker-eskuin: Otaegi, Bildarratz, Subijana eta Sanz, kanpainaren aurkezpenean, atzo. LEIRE MONTES

kerrak» eman zizkien merkata-
riei atzoko agerraldian. Izan
ere, Igarondo merkatari elkar-
tearen laguntzarekin eraman-
go dute aurrera kanpainaren
bigarren ekimena.

Asteazkenetik aurrera, pol-
tsa bat banatuko diete herriko
merkatariei. Bertan, alkatea-
ren gutuna, dendan jartzeko
kanpainari buruzko kartela,
eta 25 postal aurkituko dituzte
dendariek eta tabernariek.

Postal horiek, hain zuzen ere,
bezeroen artean banatuko di-
tuzte, eta nahi duenak herria
hobetzeko proposamenak,
kezkak eta iradokizunak idatz
ditzake bertan. «Herritarren
parte-hartzea bultzatzea da
helburua», azaldu zuen alkate-
ak.Behin postala beteta,udale-
txean utzi daiteke, edo postaz
bertara bidali. Saltokiak bere
zigilua jarriko dio postalari.

Parte hartzen duten guztien
artean, gainera, zozketa egingo
dute; jendaurrean izango da,
udaletxean. «Ideia onenak
idazteagatik irabazle diren ha-
mar bezeroek honako saria ja-
soko dute: gasaren edo argia-
ren azkeneko fakturaren zen-
bateko osoa itzuliko zaie»,
adierazi zuen Sanzek. «Sari bi-
koitza» izango da,gainera:pos-
tal horiek banatu dituzten sal-
tokiek ere sari bera jasoko
dute. Abendu aldean amaituko
da komunikazio eta publizitate
kanpaina.

LEIRE MONTES

Irudi korporatibo berria izan-
go dute, hemendik aurrera, To-
largi eta Tolosa Gasa Udal en-
presek. Nortasun horren eta
enpresen jardueren berri ema-
teko, hurrengo hilabeteetan
publizitate kanpaina bateratua
egingo dute herrian. Xehetasu-
nen berri emateko elkartu zi-
ren atzo, prentsaurrean, Jokin
Bildarratz Tolosako alkatea,
Jon Otaegi Tolargiko gerentea,
Gonzalo Subijana Tolosa Gasa-
ko gerentea, eta Jon Sanz Aris-
ta diseinu etxeko ordezkaria.

Bi enpresen «herriko ku-
tsua» azpimarratu zuen Bilda-
rratzek agerraldian.Haren esa-
netan, «Tolosan gertatzen
dena ez da beste herritan ikus-
ten. Gure enpresak izanik, ja-
sotako dirua herrian bertan in-
bertitzen da, herriaren eta he-
rritarren mesederako da.
Horrela, herritarren kontsumo-
ari esker hobekuntza asko
egin daitezkela esan dezake-
gu». Ados agertu ziren Tolargi-
ko eta Tolosa Gasako ordezka-
riak: «Etekinak herrian bertan
geratzen dira, eta horrek ema-
ten dio indarra zerbitzuari».

Arista diseinu etxea ardura-
tu da bi enpresen nortasun be-
rriaz eta komunikazio kanpai-
naz. Irudi korporatibo horietan
eta leloetan herritarren parte-
hartze hori islatu nahi izan du-
tela azaldu zuen enpresako or-
dezkari Jon Sanzez: «Kanpaina
honetan energia tolosar guz-
tiena dela azpimarratzen da».

2 tolosaldeko eta leitzaldeko hitza
ASTEARTEA, 2004ko irailaren 7a TOLOSA

IIRRUUDDII  EETTAA  LLEELLOOAAKK�

KKAANNPPAAIINNAA�

Banatuko dituzten irudiak. ARISTA

Dendarientzako poltsak,
postalak... ARISTA

Egutegiaren azala. ARISTA

Tolargik eta Tolosa Gasak
abian jarri duten kanpainak
hiru akzio nagusi izango ditu.

HURRENGO FAKTURAREKIN

Kanpainaren berri
bezeroei. Hurrengo
fakturarekin batera
kanpainaren berri jasoko dute
bezeroek irudien eta
informazio orrien bidez. 

ASTEAZKENETIK AURRERA

Merkatariekin batera.
Asteazkenetik aurrera egingo
dute kanpainaren ekintza
nagusia. Herriko saltokietako
dendariei poltsa bat banatu
zaie; bertan, alkatearen
gutuna, kanpainari buruzko
kartela eta postalak aurkituko
dituzte. Postal horiek
bezeroen artean banatuko
dituzte. Nahi duenak Tolosa
nola hobetu idatz dezake
bertan, eta zozketa batean
parte hartu.

ABENDUAN

Egutegia. Tolosako irudiekin,
herritarren artean banatuko
dute.

Tolargi. Tolosako argia. Zurea
eta Tolosa Gasa. Tolosako
energia. Zurea dira bi enpre-
sen leloak.

Kanpainari dagokionean,
hiru akzio diseinatu dituzte
Aristakoek. Lehendabizikoa
bezeroei ekimenaren berri
ematea da; hurrengo faktura-
rekin batera informazioa eta
irudiak jasoko dituzte etxean.
Tolosako argazki zaharrak dira
irudi horiek: «Gainean energia
ildoak margotu ditugu;Tolargi-
ren eta Tolosa Gasaren jardue-
rak eta herriaren garapenean

eta aurrerapenetan izan duten
eragina islatu nahi izan dugu
horrela».

Kanpainaren bigarren fasea-
ri asteazkenan ekingo diote,
eta merkatarien bidez eraman-
go dute aurrera. Eta hirugarren
eta azken fasea, azkenik, aben-
duan izango da: Tolosako iru-
diekin egutegi bat egingo dute,
eta herritaren artean banatu.

Merkatariekin bat, zozketa

Udaleko, enpresetako eta di-
seinu etxeko ordezkariek «es-



DDeennbboorraallddiikkoo  lleehheenn  nneeuurrkkeettaa
eerrrraazz  iirraabbaazzii  dduu  TToolloossaakk  ((22--11))

IRATXE ETXEBESTE

Atseden hartzeak on egin die
nonbait, eta udako oporraldia-
ren ostean gogotsu itzuli dira
Berazubira Tolosa CFko joka-
lariak. Aurredenboraldi «ona»
eginda, eta denboraldi berriko
lan saioei neurria hartuta, Lu-
luagaren mutilek erraz irabazi
zuten lehenengo partidua Alo-
ña Mendiren kontra (2-1). Zu-
zendaritzan eta taldean izan-
dako aldaketek ez dirudi Tolo-
sako jokalariengan eraginik
izan dutenik. Txarrerako ez,
behintzat. Zuzendaritzako ki-
de, entrenatzaile eta ordezkari
berriak ditu Tolosa CFk, izan
ere, eta jokalari asko ere hasi-
berriak dira —horietako ba-
tzuk lehenago ere Tolosan jar-
dundakoak diren arren—. Hori
guztia kontuan hartuta, taldea
oraindik ere noraezean egotea
ez litzateke harritzekoa izango,
baina larunbatean egin zuten
erakustaldia ikusita, ezbairik
gabe sasoiko dira Tolosakoak,
eta haiek gidatzen dituztenak,
berriz, erne.

Lehenengo neurketa izatea-
gatik «presio handia» zutela
eta, urduri antzean aritu ziren
tolosarrak partiduko lehen mi-
nutuetan. Denborak aurrera
egin ahala hobeto egokitu zi-
ren zelaira, eta 35. minutuan
Aiert Pradosek egin zuen le-
hen gola. Kanpotarrek lehe-
nengo zatiko azken minutuan
sartu zuten haien lehena, eta

FUTBOLA�

Udako oporraldiaren ostean gogotsu
itzuli dira Berazubira Luluagaren 
mutilak; «igotzea» dute helburu aurten

Erraz irabazi zuen larunbatean Tolosa CFk Berazubin. MADDI SOROA

tolosaldeko eta leitzaldeko hitza
ASTEARTEA, 2004ko irailaren 7a 3TOLOSA

ETXEBIZITZA
Anoetan. 3 logelako etxebizitza
salgai Anoetan. 207.000 euro.
Telefonoa: 630 03 01 49.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Ibarraldea. Osasun etx: 672411
Ikaztegieta. Medikua: 65 33 29
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Leitzaran autob.: 948 221015
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888
�Txolarre Irratia: 69 80 38
�Karrape Irratia: 948 610914

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Morant, R. Zabalarreta, 1
(Tolosa). 943 67 38 49.
Erbiti, O. Lizarraga kalea, 7
(Leitza). 112.

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

TTOOLLOOSSAA�2

AALLOOÑÑAA  MMEENNDDII�1 

Tolosa CF. Mujika, Gorka,
Unai Garmendia, Artola,
Sagastibeltza, Jon
Garmendia, Orue, Aierbe
(Lasa), Ekaitz (Errasti),
Prados (Illunbe) eta
Aranguren (Garagartza).
Aloña Mendi. Elgarresta,
Albizu (Lopez), Olano,
Marzuleta, Julen (Aramendi),
Ferreira, Gartzi, Igartua,
Camino, Araka (Moiba) eta
Idigoras (Astigarraga).
Golak. 1-0: Pradosek (39m.);
1-1: Albizuk (45m.);
2-1: Ekaitzek (53m.).
Arbitroa. Andoni Labaka.
Marrazainak: Mikel
Atorrasagasti eta Paul
Gonzalez.

SSAAIILLKKAAPPEENNAA�

GOREN MAILA

Taldea I B G P
1. Hondarribia 1 0 0 3
2. Ordizia 1 0 0 3
3. Mutriku 1 0 0 3
4. UPV-EHU 1 0 0 3
5. Pasajes 1 0 0 3
66..  TToolloossaa 11 00 00 33
7. Trintxerpe 1 0 0 3
8. Mondragon 0 1 0 1
9. Zarautz 0 1 0 1
10. Real Union B 0 1 0 1

MUSIKA ESKOLA�

Matrikulak
zabalik Udal
Musika Eskolan 
Tolosako Udal Musika Esko-
lak matrikulazio epea ireki
du. Bertan ikasi nahi duten
ikasleek, bai ikasle berriak
eta baita ikasle ohiak ere,
bertara hurbil daitezela ma-
trikulazio eskakizuna bete-
tzera. Izena emateko epea za-
balik da eta bihar amaituko
da. Ordutegiari dagokionez,
10:00etatik 13:00etara egon-
go da irekia harrera zerbi-
tzua.

MUSIKA ESKOLA�

Loatzo musika
eskolako ateak,
bihartik zabalik
Tolosaldeko Loatzo musika
eskolak bihar emango die
hasiera ikasturte berriko
musika eskolei .Musika esko-
lak eskualdeko herrietan es-
kaintzen dituen aukeren ar-
tean, trikitia, panderoa, kita-
rra, eskusoinua eta kantua
daude, besteak beste. Loatzo
musika eskolan izena eman
duten haurrek eta gaztetxo-
ek bihar izango dute lehen
eskola eguna, hortaz.

HEZKUNTZA�

Helduen eskolan
izenak jasotzeko
prest daude
Tolosako Helduen Heziketa
Iraunkorrerako matrikulazio
epea zabalik da jada. Eskain-
tzaren artean, DBH gradua-
tua, unibertsitaterako sarre-
ra 25 urtetik gorakoentzat,
oinarrizko ezagueretan sa-
kontzea edota irakurketa eta
idazketa hastapenen ikaske-
tak burutu daitezke, besteak
beste. Informazio gehiago ja-
sotzeko: 943 67 26 60 edo
943 69 03 12.

ZALDIAK�

Zaldien hipnosia
ikusgai izango da
zezen-plazan
Chico Ramirez mexikarraren
hipnosi saioa ikusgai izango
da Tolosako zezen-plazan hi-
laren 11n eta 12an. Erakus-
keta Manejo Natural del Ca-
ballo lelopean antolaturik
dago, eta bertan Ramirezen
lan ikusgarriaz gozatzeko
aukera eskaintzen da beste
hainbat jardueren artean.
Chico Ramirezen lanaren be-
rri izan nahi duenarentzat:
www.chicoramirez.com.

ondorioz berdinketarekin joan
ziren aldageletara. Bigarren
zatiko lehen minutuetan lortu
zuen Ekaitzek garaipena eka-
rriko zuena sartzea. Joko bikai-
na eta partidu ona egin zuten
tolosarrek.

Teknika aldetik maisu ziren
Aloña Mendikoen aurrean, bai-
na fisikoki oso indartsu zeuden
oñatiarrak, eta kontraerasoan
jardun behar izan zuten Tolo-
sakoek. Kanpokoek bi aurrela-
ri bikain jarri zituzten jokatzen,
eta «guk defentsa bat gehiago
atera genuen», esan du Tolosa
CFko ordezkari Jose Mari San
Sebastianek. Ondo defenditu
zuten atea.

Denboraldia ez da hasi bes-
terik egin,baina honezkero lor-
tu beharrekoaz mintzatzen dira
Tolosa CFkoak: «Igotzea nahi-
ko genuke, baina badakigu lan
zaila izango dela hori, urtero
talde bakarra igotzen delako.

Gainera, aurkari gogorrak di-
tugu: Hirugarren Mailatik da-
torren Pasajes oso indartsu
dago eta iazko talde ia bera du,
UPV-EHUk jokalari onak ditu
eta Zarautz eta Hondarribia ere
indartsu daudela dirudi».

Taldea, «etxekoa»

Berrikuntzak berrikuntza, tal-
deko jokalari guztiak eskual-
dekoak dira, eta denek elkar
ezagutzeak «on egiten dio klu-
bari», San Sebastianen hitze-
tan: «Entrenatzaileak ere etxe-
koak dira, eta giro ona dago
denon artean». Jose Manuel
Luluaga entrenatzailea beheko
mailetan aritu da orain arte,
baina eskarmentu handikoa
da futbolean, besteak beste, Ei-
barren jardun zuelako urte as-
koan. Kontuak kontu, estreinal-
di bikaina egin du entrenatzai-
leak lehen neurketan.



Adin guztietako alkizarrek izango dute festaz gozatzeko aukera. ALOÑA IPINTZA

Udal dantza
eta pilota 
eskoletarako
matrikulazioa

ANOETA�

Irailaren 15a arte
egongo da izena 
emateko aukera 
Anoetako udaletxean

G. AZKUE

Ikasturte berriarekin batera,
eskolaz kanpoko ekintzak
ere martxan jarriko dira las-
ter.

Anoetako Udalak, udal
dantza eta pilota eskolak ja-
rriko ditu abian beste behin.
Hiru urtetik aurrerako nes-
ka-mutilek hartu dezakete
parte dantza eskolan, eta, pi-
lotan izena eman nahi dute-
nek bost urte edo gehiago
izan beharko dituzte.

Ikastaroen ordutegia irai-
laren 20an jakinaraziko dute.
Hori zehazteko, partaideen
adina eta Loatzo Musika Es-
kolako ordutegiak hartuko
dituzte kontutan antolatzaile-
ek.

Izena ematen duten gazte-
txoek 54 euro ordaindu be-
harko dituzte ikastaroko eta
Udalak kontu korrontetik zu-
zenean kobratuko du, beraz,
ez da dirua kutxan sartu be-
har.

Hala ere, Udalak prezio
murriztapenak jarri ditu bal-
dintzak betetzen dituztenen-
tzat eta etxeko dirusarreren
arabera. Murriztapen hauek
Anoetan erroldatuei soilik
aplikatuko zaizkie.

Klaseak urriaren 4an hasi-
ko dira eta izena emateko az-
ken eguna irailaren 15a izan-
go da, udaletxean.

4 tolosaldeko eta leitzaldeko hitza
ASTEARTEA, 2004ko irailaren 7a ANOETALDEA

Ordizia. 50 m2-ko etxebizitza, 2 logela,
berrikuntza egin berria. Estreinatzeko.
25.000.000 pezeta. Ezin hobeto. Inmo
Etxesagasti. 943 69 68 56.
Ordizia. 85 m2-ko etxebizitza. Egongela,
sukalde handia, 3 logela, bainugela eta
trastelekuarekin. Berritu berria, altzariz
hornituta. 29.900.000 pzta. Inmo
Etxesagasti 667 03 03 79/943 69 68 56.
Altzo. Erabat berritua dagoen etxebizitza
salgai, 2 solairukoa, solairu bakoitza
85m2koa. 707m2ko lursaila du.  Inmo

Etxesagasti. 943 69 68 56. 
Alegia. Eraikuntza berria, duplexak eta
etxebizitzak 34.500.000 pezetatik aurrera.
Informazioa: Inmo Etxesagasti. 943 
69 68 56.
Villabona. 75 m2-ko etxebizitza salgai, 3
logela, aparteko egongela-sukalde
«amerikarra», bizitzera sartzeko moduan.
34.000.000 pezeta. Inmo Etxesagasti. 943
69 68 56.
Villabona. 185 m2-ko etxebizitza
zoragarria. Egongela, sukalde-jangela, 5

logela, 2 bainugela eta trastelekua. Inmo
Etxesagasti 943 69 68 56.
Ibarra. 69 m2-ko etxebizitza, trastelekua,
egongela, sukaldea eta 2 logela. Eraiki
berria, kanpoaldera begira. 4. pisua
igogailuarekin. Inmo Etxesagasti. 
943 69 68 56.
Ibarra. 90 m2-ko etxebizitza, egongela, 2
logela, bi bainugela eta jantzigelarekin.
Eguzkitsua. Inmo Etxesagasti. 943 69 68 56.
Lizartza. Baserri zoragarria lursailarekin.
130m2ko 2 solairu ditu, teilatupea eta

13.000m2ko lursaila. 70.000.000 pta. Inmo
Etxesagasti. 943 69 68 56. 
Lizartza. Baserri oso oso polita, 155 m2-ko
2 solairu ditu, berritua, 1.800 m2-ko
lursailarekin. Inmo Etxesagasti. 
943 69 68 56.
Lizartza. 3 solairu dituen eraikina salgai,
berrikuntza behar du. Inmo Etxesagasti. 
943 69 68 56.
Eskari handiagatik. Nekazal lursailak,
urbanistikoak. Saltzeko eta alokatzeko . Inmo
Etxesagasti. 943 69 68 56

iragarki laburrak�

EEGGIITTAARRAAUUAA�

BIHAR

12:00. Meza nagusia.
14:00. Jubilatuen bazkaria
Otsamendi jatetxean.
16:00. Haur jolasak.
Ondoren. Toka txapelketa
herrikoia.
23:00. Ansorregi eta
Larrañaga trikitilariekin
erromeria.

IRAILAK 9, OSTEGUNA

22:00. Kultur Etxean zine
emanaldia, Saharako
errefuxiatuak kanpamenduan
egiten duten bizimoduan
oinarritutako filmea.

IRAILAK 10, OSTIRALA

18:30. Beteranoen arteko XIII.
Pilota Txapelketako finalak.
Ondoren. Poteo herrikoia.
21:00. Herri afaria Ostatu
jatetxean.
23:00. Bertsolari jaialdia.
Ondoren. Erromeria Etxabe
anaien eskutik.

IRAILAK 11, LARUNBATA

12:00. Herriko umeentzako
txirrindulari lasterketa eta toka
txapelketa.
18:00. Herri kirol saioa herriko
gazteen artean, Ion Zabala
zenaren oroimenez.

Ondoren. Sagardo dastaketa
denentzat.
23:00. Herri kirol saioa
Aizkolari eta harrijasotzaileekin.
Ondoren. Akelarre taldearekin
dantzaldia goizaldera arte.

IRAILAK 12, IGANDEA

10:00. Meza nagusia.
10:15. Pilota partidak: Gazteen
arteko XIV. Txapelketako
finalak.
16:00. Pitxoi tiraketa Erniope
elkarteak antolaturik, bazkide
eta herritarrentzat.
18:30. Xukan taldea.
Gauean. Epelde eta
Larrañagarekin erromeria.

TTxxaappeellkkeettaazz  eettaa  jjookkoozz
bbeetteettaakkoo  jjaaiiaakk  aauurrtteenn  AAllkkiizzaann  

ALKIZA�JAIAK

Bihar hasi eta igandera arte luzatuko dira; Saharari ere egingo diote omenaldia

GARAZI AZKUE

Iraileko egunotan azken festa
arrastoak ikus ditzakegu Eus-
kal Herrian eta eskualdean,
horien artean Alkizako jaiak.
Bihar goizean hasiko dira fes-
tak eta igande gaua arte, ekin-
tzaz betetako bost egun izango
dituzte alkizarrek.

Ekintza bereziena, ordea, os-
tegun gauean izango da; kultur
etxean, zine emanaldia antola-
tu baitute. Baina ez da edonola-
ko emanaldia izango, Saharako
errefuxiatuek kanpamendue-
tan egiten duten bizimoduan
oinarritutako filma eskainiko
dute.

Urteroko bertso saioa ostira-
lean izango da; taula gainera,
Sebastian Lizaso, Angel Mari
Peñagarikano, Andoni Egaña,
Maialen Lujanbio, Jexux Mari
Irazu eta Amets Arzallus igoko
dira, Ion Zalduaren gidaritza-
pean.

Aurtengo egitarauean, txa-
pelketak eta jokoak nabarmen-
tzen dira. Ostiraleko beterano-
en arteko txapelketa, toka txa-
pelketak, gazteen arteko
txapelketa edota pitxoi tiraketa
izango dira, besteak beste.

Eta larunbatean, Ion Zabala
zena izango dute gogoan alki-
zarrek; haren omenez hartuko
dute parte herriko gazteek he-
rri kirol saioan, arratsaldeko
seietan.

Laburrean, gazteentzat eta
helduentzat izango dira ongi
pasatzeko ekintzak aurtengo
festetan.



TTrriikkiittiixxaa  ttaallddeeeekk  
aallaaiittuukkoo  ddiittuuzzttee
jjaaiieettaakkoo  ggaauuaakk

OLAIA ESKITXABEL

Bihar hasi eta igandera bitarte
izango dira Bedaioko jaiak.
Biharko, Amabirjinaren Eguna
izanda egitarau zabala antola-
tu dute. Urtero bezala, suzirie-
kin emango diete hasiera jaiei;
egunari, Laja eta Landakanda
trikitilariek jarriko diete
amaiera. Hurrengo egunetan
ere trikitilariak izango dira
gaueko protagonistak.

Etzi, gaueko festa izango
dute bedaiotarrek; ardi-jatea-
rekin hasiko da jai giroa: «Au-
rreko urteetan beranduago
egin izan dugu baina jendea
probatzeko gogoz dagoela eta
jaietan egitea erabaki da»,
azaldu dute antolatzaileek.
Mondejuak eta ardikia izango
dute jateko. Ez da hori izango
mahai inguruan egingo den
bilkura bakarra; larunbatean,
irailaren 11n, herri afaria egin-
go dute: «Oso arrakastatsua
izaten da, 200 lagun inguru bil-
tzen gara», diote.

Kirolarentzako tartea ere
izango da; Ugarteko plazatik
Bedaioko plazarainoko txirrin-
du proba izango da, esaterako,
igandean, irailaren 12an.

BEDAIO�JAIAK

Lehenengo aldiz, ‘Arratiako jota’ dantzatuko dute herriko
dantzariek Bedaioko Ingurutxoaren ondoren 

Mondejuak eta ardikia dastatzeko aukera izango dute osteguneko afarira gerturatzen direnek. O.ESKITXABEL

Dantza erakusketa

Bedaioko Ingurutxoa jaien az-
ken egunean dantzatuko dute.
Herriko zazpi bikote inguruk
egingo dute dantza erakuske-

ta. Horretarako entseguak egin
dituzte pasa den astean eta
baita aste honetan bertan ere.
Segidan, Arratiako jota izango
da ikusgai, estreineko aldiz,
herriko bikote baten eskutik.

EEGGIITTAARRAAUUAA�

BIHAR (ASTEAZKENA)

10:00. Suziriarekin jaien
hasiera.
11:00. Meza nagusia.
12:00. Hamaiketakoa
elkartean.
18:00. Pilota partidak.
Ondoren. Erromeria Laja eta
Landakanda trikitilariekin.

ETZI (OSTEGUNA)

20:30. Ardi-jatea.
Ondoren. Xabier
trikitilariarekin erromeria.

IRAILAK 10 (OSTIRALA)

20:30. Zahagi ardoa.
Ondoren. Agurtzane eta Jon
trikitilariekin erromeria.
24:00. Toka txapelketa.

IRAILAK 11 (LARUNBATA)

17:00. Ume jolasak.
21:00. Herri afaria.
23:30. Zahagi ardoa.
Ondoren. Joseba Iparragirre
trikitilariarekin erromeria
izango da.

IRAILAK 12 (IGANDEA)

10:00. Suziriak.
11:00. Meza nagusia.
12:00. Hamaiketakoa Artubi
elkartean.
13:00. XV. Txirrindulari Igoera
(federatu gabeak).
18:00. Herri kirolak.
Ondoren. Bedaioko Ingurutxoa
dantzatuko da eta ondoren
Arratiako jota.
Gauean. Mirari eta Elenarekin
trikiti saioa.

ALEGIA�

Bihar hasiko dute
ikasturtea Aralar
Institutuan
Aralar BHI Instututuak, ikas-
turtearen hasiera bihar, aste-
azkena, izango dela jakinara-
zi nahi die bertako ikasle di-
ren guztiei. 08:30etik 10:30-
era bitarte izango dira bihar-
ko eskolak; horiek 08:30etik
14:30era bitarte luzatuko
dira irailean zehar. Autobu-
sak, bestalde, ohiko ordue-
tan eta lekuetan jasoko ditu
Institutuko ikasleak.

ALEGIA�

ALTZO�

Ikastaroen berri
emateko bilera,
astelehenean
Urtean zehar antolatuko di-
ren ikastaroen berri emateko
bilera egingo da astelehene-
an, irailaren 13an, udal libu-
rutegian 19:00etan. Udalak,
aerobik eta eskulanen ikas-
taroa antolatzea proposatu-
du; hala ere, «ikastaroen au-
kera zabala» dela zehaztu
du. Gauzak horrela, herrita-
rrei bilerara agertzeko gon-
bitea luzatu die Udalak.

Partidan zehar gol aukera ugari izan zituzten bi taldeek. O.ESKITXABEL

Lazkaoren aurkako lagunartekoa
Lazkaoko taldearen aurkako lagunarteko partida jokatu zuten
pasa den ostiralean, irailaren 3an, Intxurre futbol taldeko lurral-
dekakoek.Alegiako zelaian izan zen partida eta 5-3 irabazi zuten
alegiarrek. Emaitzarekin gustura «maila eta jokaldi onak eraku-
tsi dituzte» zehaztu dute taldeko ordezkariek. Denboraldia hila-
ren erdialdera hasiko dute baina beroketa gisa egindako neur-
ketarekin gustura geratu ziren, beraz, alegiarrak.

AMEZKETA�

Finalerdietarako azken sailkatuak 
Pasa den ostiralean eta larunbatean ezagutu ziren Joxean Tolosa
txapelketako finalerdietarako sailkatu ziren azken sei pilotariak.
Kadeteen mailan, Otxandorenak 18-16 irabazi zion Iturriozi eta
Legarretak 14 tantotan utzi zuen Goikoetxea; emaitza ikusita,
«txapelketan zehar kadeteen mailako pilotariek maila altua era-
kusten ari dira», zehaztu dute antolatzaileek. Gazteetan, Goena-
ga eta Axpe izan ziren asteburuko partidetatik finalerdietarako
sailkatu zirenak. Nagusien mailan, Aranburu II.ak eta Arrutik
lortu zuten finalerdietarako txartela.Azken honek, Baez I.ari, iaz-
ko txapeldunari, 18-12 irabazi zion: «Txapelketako partidarik
onena izan zen», diote antolatzaileek. Finalerdietako partidak
asteburuan jokatuko dituzte.



33--22  ggaalldduu  dduu  IIbbaarrrraakk
DDoonnoossttiiaann,,  mmaaiillaa  oonnaa  
eerraakkuuttssii  aarrrreenn

IÑIGO TERRADILLOS

Aurredenboraldiko bigarren
partida jokatu zuen igandean
Ibarra areto-futbol taldeak Do-
nostian, Bidebieta kiroldegian
EHU-UPVren aurka. Etxekoek
3-2ko emaitzaz hartu zituzten
mendean Ibarrakoak, baina
hala ere, hauek itxura polita
eman zuten, datorren larunba-
tean hasiko den ligan goiko
postuetan egoteko baldintza
guztiak betetzen dituztelarik.

Baja garrantzitsu bat izan
zuen Ibarrako taldeak igande-
koan, Pradosek jokatzerik ez
baitzuen izan, baina hala ere

IBARRA�KIROLAK

Jokalari gazteenak atera zituen entrenatzaile berriak;
goiko postuetan izateko gai dela erakutsi zuen taldeak 

taldeak gogor ekin zion parti-
dari. Arerio indartsu baten au-
rrean ziren; Donostiako EHU-
UPVk pasa den denboraldiko
ligan bigarren amaitu zuen, eta
gainera jokalari berriekin in-
dartu dute taldea donostia-
rrek. Jokalari berri horien arte-
an, lehengo urteko Aker Iba-
rran jokatzen zuen Merino
aurkitzen da.

Ibarrakoak nagusi 

Ibarrakoak nagusitu ziren ia
partida osoan zehar eta hasie-
ran batez ere, hirugarren minu-
turako aurretik zirelarik mar-

kagailuan. Leku onean kokatu-
rik zegoen Cristiani Aurtzak
pasatu zion baloia eta honek
lehena sartu zuen bere taldea-
rentzat. Zortzigarren minutuan,
berriz, penalti eztabaidagarri
baten ondorioz etxekoek ber-
dintzea lortu zuten.

Ibarrak erasoan jarraitzen
zuen, ordea, eta hamargarren
minutuan izango zen berriro
ere aurretik jarri ziren momen-
tua;kasu honetan,Mauro anaia
talde arerioan zuen Aierza gaz-
tea izan zen, baloia lapurtu os-
tean eta aurkako atezainaren
parean bakarrik geratu eta
gero gola sartu eta bere talde-

Sustraiak
taldeari
erantzuna
Uztailaren 30an, udako opo-
rren aurretik, HITZA hilabetez
argitaratu gabe geratuko zene-
an, Belauntzako Sustraiak tal-
dekoek idatzi bat bidali zuten
«Urtebete pasatu ondoren»
izenburupean, eta hilabetez ez
dugu erantzuterik izan.

Hilabete beranduago eran-
tzungo dugu aipatutako ida-
tziari.

Sustraiak-ekoek herria be-
rea balitz bezala jokatzen dute
eta erdarazko esaerak dioen
bezala piensa el ladron que to-

GGUUTTUUNN@@KK�

dos son de su condición beste-
ei kazikeez akusatuaz.

Erroizpek eta EAJ-PNVk Be-
launtzako herrira pakea ekarri
nahi dugu eta azken hamabost
urteetan izan den zatiketari
amaiera eman. Aurrera begira-
tu eta iragana ahazten saiatzen
ari gara, baina dirudienez he-
rriko talde edo, hobeto esanda,
jende mota bati, gehiengoa he-
rritarra izan gabe, gehiago in-
teresatzen zaio Belauntza isti-
luaren bidez zatiturik jarrai-
tzea.

Belauntzako Udalean faktu-
ra ugari aurkitu ditugu ordain-
tzeko, eta horien ondorioak ez
ditugu herrian ikusi; hori bai,
alde guztietan ulertu ezin dai-
tezkeen gatazkak: etxebizitze-

tan, industriagunean, ur sare-
an, bideetan... Laburturik ezer
garbirik ez.

Hau dena aztertu dezakegu,
legezkoak izan diren, nori eta
nola ordaindu zaizkion... eta
hiru urte igaroko zaizkigu ezer
egin gabe.Udalkideok,belaun-
tzar askok bezala, iraganean
geratu nahi ez eta aurrera be-
giratu nahi eta behar dugu,
nahiz eta jakin denok ezagu-
tzen ditugunak saiatuko direla
herrian gezurra zabaltzen eta
ahal dituzten traba guztiak jar-
tzen ezer egiten ez uzteko.

Bai Erroizpe bai EAJ-PNVko-
ek elkarren arteko desberdin-
tasunak gutxierazten eta elkar-
lanean saiatzen ari gara Be-
launtzako herriak merezi

�izena eta herria adierazi; HITZAk gutunak mozteko eskubidea du

duelako, bakoitzaren pentsae-
ra eta ideologiaren gainetik,
Belauntza dagoelako.

Hau Sustraiak-eko kazikeen-
tzat ez da ona, edo hobeto
esanda, bere atzean dagoen bi
hankako mamuarentzat (Be-
launtzakook zoritxarrez ondo-
egi ezagutu duguna), bere diru
iturri handiena galdu duelako.

Bestalde, garbi daukagu
probokazioetan ez garela ero-
riko eta guk aurrera begiratu-
ko dugula behar den bezala
eta legez, udal ostatua adjudi-
katuaz, garbitzailea kontrata-
tuaz, arkitektua...

Belauntzak bakea behar
du!!!

EDURNE ARBELEGI�

BELAUNTZAKO  ALKATEA

ZZUUZZEENNKKEETTAA�

Igandeko HITZAK

kaleratutako Elduaingo
afariko argazkia ez zen
Kontzejun izandakoa,
Urdelar biltokian egindako
herri afari alternatibokoa
baizik.

kideak aurretik jarri zituena.
Minutu bat iraungo zuen po-
zak, etxeko taldeak jokaldi po-
lita burutu eta gero berriro ere
berdindurik baitzegoen mar-
kagailua.

Bina berdindurik iritsi ziren
atsedenaldira bi taldeak, eta
gauzak ez ziren gehiegi aldatu-
ko jokoari dagokionez biga-
rren zatian, Ibarrak mendean
izan baitzuen ia partida osoan
Donostiako taldea.

Amaitzeko bost minutu gera-
tzen zirenean, Cesar Roca en-
trenatzaileak jokalari gaztee-
nak atera zituen jokatzera.
Bere helburua jokalari hauek
ikasitakoa erakustea zen, eta
ondo egin zuten lan, baina,
hala ere ezin izan zuten erago-
tzi EHU-UPVk beste gol bat
sartu eta azkenik garaipena
etxeko taldeak ematea.

Lan polita egin zuen taldeak,
baina hemendik aurrera guztia
eman beharko dute, datorren
astean hasiko baita liga.

Etxean jolastuko dute ligako
lehendabiziko partida eta Ate-
nea Gasteizko taldea izango
dute aurrez aurre. Datorrean
larunbatean izango da beraz ,
talde berria zenbateraino gai
den ikusteko aukera.

Imazi erantzun
zion igandean
Lizartzan 
Permachek

LIZARTZA�

«Kargu publikoen
lapurreta» gogorrago
salatuko du ezker
abertzaleak 

I. TERRADILLOS

Pasa den igandean,Lizartzan
«herri borondatearen» alde-
ko asteburuan ekitaldi politi-
koa izan zen Joseba Permach
Sozialista Abertzaleak  (SA)
taldeko legebiltzarkidearen
eskutik. Imazek pasa den la-
runbatean «bide politiko eta
demokratikoak jarraitzeko»
eskatu ondoren, ekitaldi ho-
netan erantzun egin zion Per-
machek «herriaren nahia
errespetatu gabe jokatzea,
Lizartzan bezala Euskal He-
rriko beste hainbat herritan,
jarraitu beharreko bidea
hori al den» esanez.

«Kargu publikoen lapurre-
ta» gogorrago salatuko due-
la ezker abertzaleak eta Li-
zartzako alkatea eta GBBko
presidentea den Joseba Egi-
barren dimisioa eskatu zuen
era berean.

Plataformako kide eta Li-
zartzako alkate ohiak, Jose
Antonio Mintegik ere hitz
egin zuen. Axurdariok ahale-
ginak egin dituela egoera
konpontzeko esan zuen eta
EAJ-PNVk ez dituela erres-
petatu. Intsumisioa ezarriko
dutela esanez gehitu zuen al-
kate ohiak.

?
iinnkkeessttaakkoo
ggaallddeerraa  bbeerrrriiaa::
gogorra egiten al
zaizu ikasturte
hasiera 

BAI�EZ�ZERGATIK?�ARRAZOITU

wwwwww..ttoolloossaallddeekkoohhiittzzaa..iinnffoo
�sar zaitez eskualdeko web atarira

�inkestak, eztabaidak, eguneko albisteak, 
argazki bildumak, zerbitzuak, zorion agurrak...

EErrrreekkaann,,
aallttzzaarriiaakk  hhaarrrraappaattuuzz!!

JAIONE ASTIBIA

Festondoa igarotzeko
modu desberdina aurkitu
zuten aurtengoan, Are-

son: abuztuaren 21ean eta
28an, bi larunbat jarraietan,
herria zeharkatzen duen Asto-
mela-Matxain erreka garbitzen
aritu dira.

Lanaldi hau Udalak antolatu
zuen, tankera honetako ekime-
nak laguntzeko Nafarroako Ku-
txak argitaratu zuen deialdian
parte hartu eta eskuratutako
1.800 euroko diru laguntzare-
kin. Deialdiko oinarrietan ezar-
tzen zenaren arabera, tekniko
espezialista batek egindako
proiektu baten arabera aritu
dira eta bere ikuskaritzapean,
gainera: herritarren boronda-
tezko parte-hartzea bulkatuz,

ARESO�INGURUMENA

Horrelaxe aritu dira bi asteburutan Aresoko Astomela
-Matxain errekan herriko borondatezko langileak

Astomelan horrelako zaborrik ez al da luzaroan ikusiko... JAIONE ASTIBIA

garbitu behardako errekaren
zatiak izendatu, erabili beha-
rreko tresneria, kideen zerren-
da bakoitzari aseguroa egite-
ko...

Jende asko

Esan eta egin. Abuztuaren
21ean, goizeko bederatzietara-
ko izena eman zuten hogeita
hamar, berrogei lagun, hantxe
ziren lanari ekiteko prest! Ume-
etatik hasi eta 70 urteko boron-
datezko langileak elkartu zi-
ren. Nabarmentzeko moduko
datua izan zen, herriko gazte
gehientsuenak, ekimen hone-
kin ere bat eginez, han izatea.

Tresnak hartu, sardeak, es-
kuareak, matxeteak,eskula-
rruak, zakar-zakuak... eta Asto-
mela errekaren iturburu ingu-

rura joan, bertako askok Ma-
txain modura ezagutzen duten
lekura, Gorriti aldera duen
erreka-saltoaren ingurutik, eta
behera lanari ekin!

Eta zinez, lana egin zuten.
Izan ere, egun batean ez, baino
bitan aritu behar izan zuten
(28an berriz) erreka-bidean
eta ez zegokion lekuan aurki-
tzen zutena kanporatzen. Hain-
beste zabor ikusi eta atera zu-
ten: lizta eta sokak eta, kolore
eta tamaina guztietako plasti-
koak, erreka baztarreko landa-
retzan trabatuta edota sakon
hondoratuta, tiraka ezin ateraz;
etxeetan izan daitezkeen altza-
ri mota guztiak, etxetresna
elektrikoak, somierrak, erdoil-
du eta urasetuak; bateriak
lauzpabost, hauek ere erdoil-
duta eta izan ohi duten azidoa
galduta...

Garbitu zuten hiru bat kilo-
metroko erreka zatian, denetik
aurkitu zuten eta 8, bai zortzi,
traktorekada zabor jaso zituz-
ten! Bada zerbait!

Hainbeste lan egin ondoren,
merezitako otorduarekin bu-
katu zuten, momentuz, Asto-
mela-Matxain erreka garbitze-
ko ekinaldia.

Lehendabiziko alditakoa iza-
teko, oso arrakastatsutzat jo
zuten garbiketaldia, bai egin
zuten lanagatik —harrituta ge-
ratu ziren, erreka hain zikina
nola egon zitekeen ikusita—,
baina batez ere jendearen
erantzun ezin hobeagatik: bo-
rondatezko lana eta elkarlana
sendotuz.

Udaberrian, Astomela-Ma-
txain errekaren berreskurape-
nean beste urrats batzuk ema-
teko asmoa, badago.

Areso munduko sokatira
txapelketan ez da izan

ARESO�KIROLA

AEBetara ez joateko arrazoia izan da Euskal
Herriko selekzio modura joaterik ezin izana

J. ASTIBIA

Munduko Sokatira Txapelke-
tara ez joateko erabakia hartu
zuen Aresoko taldeak, bere
garaian eta horri eutsiz, aste-
buru honetan Ameriketako
Estatu Batuetan jokatu dene-
ra ez da joan.

Izan ere, txapelketa honetan
bi sailetan banatu ohi dira ti-
raldiak: ostegun eta ostiralez,
klub arteko munduko txapel-
keta jokatzen da eta larunbata
eta igandean, selekzioen arte-
koa.Eta azken txanda hau izan
da hain zuzen ere, Aresokoek
parte ez hartzearen arrazoia,
beraiek adierazi dutenez. «Gu
ez goaz, estatua ordezkatzera
inolaz. Euskaldunez osatuta-
ko taldea izan eta beste herri
baten ikurra eta doinuak en-
tzun beharko genituzkeen joa-
nez gero eta ez gaude horreta-
rako prest», zioten.

Sakanako soka tiralariei Ja-
ponian gertatutakoa ere go-
goan dute eta «santzio handi
samarra ezarri zieten gainera.

Hura ikusita erabaki genuen,
guk behinik behin, ez genuen-
la horrelako txapelketetan
parte hartuko, Euskal Herriko
Selekzioak parte hartzerik ez
zuen bitartean. Eta horri eus-
ten diogu», argitu zuten.

«Dena den, taldeen arteko-
an, maila ere ez da hainbeste-
koa izaten, selekzioetarako
gordetzen baitituzte indar
gehienak», argitu zuten are-
soarrek eta klub edo talde ar-
tekoan parte hartzeko baldin-
tzetako bat, gero selekzioen
artekoan ere tiratzea omen
dela jakin izan da, horretara
bakarra joateko aukerarik
gabe. «Bidaia ere gure gain
izanen zen eta dirutza zen. Eta
hori ere kontutan hartzekoa
iruditu zitzaigun, azkenik gu
onartzen ez gaituen federazio
bati dirua ematea zela ondo-
rioztatu baikenuen», erantsiz.

Aresok hiru urte daramatza
munduko txapelketan parte
hartu gabe, Euskal Herriko
txapeldun izan arren, Nuarbe
eta Getxokoekin batera.

Areson jokatu zen Euskal Herriko Txapelketako saioan. J. ASTIBIA

Tolosa. Emeterio Arresen, San
Frantzisko aldera pisu ederra garaje
eta trastelekuarekin. 
Tolosa. Agintari kalean, bi logela,
sukaldea, egongela eta komuna
dituen etxebizitza. Sartzeko moduan.
Berokuntzarekin. 142.440 euro.
Tolosa. Alde Zaharrean, 2 logela,
erabat berritua, ezinhobeto, igogailua
jartzeko aukera.
Tolosa. Korreo kalean, 2 logelako
etxebizitza salgai, estreinatzeko
erabateko berrikuntza egin ondoren.
Tolosa. Araba etorbidea. Pisu ederra,
garajea eta trastelekuarekin.

Berokuntzarekin. Bista ederrak eta
eguzkitsua.
Tolosa. Zabalarreta parkera ematen
duen 120 m2-ko pisu ederra salgai.
Tolosa. Larramendi, pisu ederra
garajearekin salgai.
Tolosa. Gernikako Arbolako
lorategian, 108 m2. Pisu ederra
salgai. Aukera handiak.
Tolosa. Iurramendi auzoan, Sam-eko
etxe atxikia salgai, lorategi eta
jardinekin. Ikustekoa! 
Ibarra. Kapritxora guztiz berritutako
etxea, material onenekin, ikusteko
modukoa!

Ibarra. Julian Gaiarren. Berritutako
etxebizitza salgai. Hiru logela,
sukaldea, egongela eta komuna.
Berogailuarekin. Guztiz kanpoaldera.
Ibarra. Euskal Herria kalean hainbat
etxebizitza salgai 72.735 eurotik
aurrera.
Ibarra. Eraikuntza berriko 2 logelako
etxebizitza salgai, garajea aukeran.
Irura. 2 logelako etxebizitza; bizitzera
sartzeko moduko pisua.
Villabona. Kale Nagusian hainbat
etxebizitza salgai. 132.223 eurotik
aurrera.
Berrobi. Eraikuntza berriko

etxebizitza salgai. Pisua, trastelekua
eta garajearekin.
Berrobi. Bi logelako pisu merkea.
Toki lasaia. 141.839 euro.
Berrobi. Bizitzera sartzeko moduko
pisua. Berogailuarekin. Prezio ona!
142.440 euro.
Andoain-Urnieta. Hainbat
etxebizitza berri eta 2. eskukoak.
Pabilioi eta lokaletan. Aukera
handia; salmentan eta alokairuan.
Peñiscolan. Apartamentu ederra
salgai, terraza ederrarekin. 
Informazio gehiago Ernio
inmobiliarian: 943 65 50 37.

iragarki laburrak�



Plaza Berrian guraso ugari ugari ikus daiteke terrazetan, ondoan dagoen haur parkea aprobetxatuz. J.SAIZAR

TTeerrrraazzaakk,,  uuddaakkoo  ttooppaalleekkuu
TOLOSALDEA�Udan zehar eskualdeko taberna askotan ateratzen dituzte

terrazak; eguraldiak laguntzen duenean, topaleku apartak izaten dira

AAGGEENNDDAA�

DEIALDIAK

Tolosa. Udal Musika
Eskolako matrikulazio epea
irailaren 8ra arte irekita,
10:00etatik 13:00etara.
Ikasle berrientzat nahiz
lehenengo urtekoentzat
egongo da irekita.
Tolosa. Judo, aerobik eta
pilatesen izena emateko
epea zabalik da Berazubiko
kiroldegiko judo gelan
18:00etatik 20:00etara.
Tolosa. Peñascal
Fundazioak datorren
ikasturterako Lanbide
Hastapeneko ikastaroen
matrikula epea ireki du: 16-
25 urte bitarteko
graduaturik gabeko
gazteentzat; mailako
prestakuntza teknikoa;
graduatua lortzeko klaseak:
lan mundurako irtenbidea.
943 67 61 61

ERAKUSKETAK

Tolosa. Miren Gonzalez
Goikoetxearen Puzzleak
pintura erakusketa.
Aranburu Jauregian urriaren
9 arte. 
Tolosa. Zaharkinak,
Tolosako ondaren
etnografikoaren bilduma.
Ferialekuan hilaren 26 arte.

JAIAK

Elduain. Bihar meza
11:00etan; hamaiketakoa
Urdelar Biltokian 12:00etan;
herri kirolak Iparraldekoen
eskutik 18:30ean; eta jaiei
bukaera emateko Joseba
Iparragirre eta Ander San
Jose trikitilarien emanaldia
20:30ean.

ZINEMA

Tolosa. Yo, Robot. Leidor
zineman 19:30ean eta
22:30ean. Ikuslearen
eguna.  

JOXEMI SAIZAR

Ez gaude Kariben edo Me-
diterraneoan, baina Tolo-
saldean ere udan terraza

asko jartzen dituzte kale eta
plazetan. Ekainaren hasieran
hasten dira normalean taberna
eta kafetegiak mahaiak eta aul-
kiak jartzen, zeruari begira,
eguraldiak lagun dezala eska-
tuz. Egunez itzalpean edo
gaueko lasaitasunean, topale-
ku ederrak izaten dira terraza
hauek. Opor garaian, solasaldi
edo egonaldi luzeak egiteko
aprobetxatu daitezke, zerbait
edaten den bitartean egunka-
ria irakurtzen edo seme-ala-
bak zaintzen. Opor sentsazio
hori areagotzeko balio dutela
dirudi, itsas ertzean bezala
sentiarazteko. Hori bai, egural-
diak lagundu behar du. Eta
hori gure Euskal Herri honetan
ez dago beti ziurtatuta. Atzo
bertan, erreportaiko argazki
hauek atera ondoren, zaparra-
da ederra izan zen eta adio te-
rrazak eta komeriak.

Ibarrako arkupe hauetan egunkaria lasai irakur daiteke. J.SAIZAR Plaza Zarrean bi terraza izan dira uda honetan. J.SAIZAR

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2255 hotzena 2200 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

Euskal Herria plazan jende ugari biltzen da egunez eta gauez. J.SAIZAR Lopez-Mendizabal pasealekuan ere bada eseritzeko aukera. J.SAIZAR


